
  

 
 
 
 
 

Alaa Sariyana Fe 
Taruxuni ito kelixi Alaa Kitabun nan kui 

(Xcrcyana) 

Isirayila kaane kelixi Misiran yamanani, kike saxan to dangu, e yi Sinayi tonbonna li.  

E dɔxɔdeni tɔn geyaan xungbe san bun, naxan xili Sinayi geyaana. 

Musa yi te Sinayi geyaan fari Ala fɛma. 

Alatala yi Musa xili geyaan xuntagi, a naxa, “Ɛ bata a to, n bata ɛ birin suxu a faɲina.          
Iki, xa ɛ n xuiin suxu ki faɲi, xa ɛ n ma layirin suxu, ɛ findima nɛn n ma yamaan na       
siyane birin yɛ.” 

Musa yi na fala yamaan xa. 

Yamaan birin yi a fala,        
e naxa, “Alatala naxan        
birin falaxi nxu na               
ligama nɛn.” 

Alatala yi a fala Musa xa, a naxa, “Siga yamaan fɛma,          
e rasariɲan to nun tila yi. E xa e dugine xa.  

E xa e yitɔn, bayo lɔxɔ saxan famatɔna, Alatala godoma nɛn 
Sinayi geyaan fari,             
yamaan birin yɛɛ xɔri.  

 

I xa danne sa yamaan 
xa geyaan nabilinni.” 

Na xii saxande lɔxɔni, kuye sarinne    
yi mini.  

Galanne yi godo! Kundaan yi sa 
geyaan xun ma.  

Xɔtaan xuiin yi mini han!  Muxune yi 
gaxu yati! 

Hali geyaan birin yi xuruxurunma. 

 

Musa nun yamaan yi siga geyaan san 
bun ma, Ala ralandeni.  

Ala yi sariyan so fɔlɔ e yii. 

Koni, muxune to Alatala xuiin mɛ,                     
e gaxu kati! 

Nayi, Musa yi so na kundani,                     
Alatala yi dɛnaxan yi.   

Alatala mɔn yi sariya gbegbe so e yii. 

Ala yi sariyane sɛbɛ gɛmɛ walaxan firin ma a yi e so Musa yii.  

Musa yi Alatalaa falane birin yɛba yamaan xa e nun a sariyane birin. 

E yi a fala, e naxa, “Alatala naxan birin falaxi nxu a ligɛ.”  

Nayi, ne yi saraxan ba Ala xa.  

Musa yi na saraxa wunla tongo, a a xuya              
yamaan ma.  

Na nan findixi misanla ra fa fala Ala nun 
yamaan bata layirin xidi e bode tagi.   

Ala sariya kɛndɛ naxan soxi a yamaan yii, nan ni ito ra.  

 

I nama ala gbɛtɛ batu fɔ n tan. 

I nama suxuren nafala hanma sena nde sawurana. I nama i xinbi sin e xa. I nama e batu.  

I nama Alatala xinla fala fuuni. 

I xa Matabu Lɔxɔn binya, i yi a rasariɲan. 

I baba nun i nga binya.  

I nama faxan ti. 

I nama yalunyaan liga. 

I nama muɲan ti.  

I nama wule seren ba i adamadi boden xili ma. 

I nama mila i adamadi boden gbee seen naxan birin na.  

